	
	


Депутаттық топ отырысындағы басты мәселе
2019 жылғы 18 маусым 

«Қазақстан халқы Ассамблеясының Мәжілістегі депутаттық тобының Қ.К.Тоқаевтың сайлауалды бағдарламасынан және Қазақстан Республикасының сайланған Президенті қызметіне ресми кірісу рәсімінде сөйлеген сөзінен туындайтын міндеттері туралы» тақырыбында Қазақстан халқы Ассамблеясының Мәжілістегі депутаттық тобының отырысы өтті.

Отырыс жұмысына Қазақстан Республикасы Парламенті Мәжілісінің депутаттары, Қазақстан Республикасы Президенті Әкімшілігінің жауапты қызметкерлері, министрліктердің басшылары, мемлекеттік ұйымдардың қызметкерлері, БАҚ өкілдері қатысты.

Қазақстан халқы Ассамблеясы Төрағасының орынбасары – Қазақстан Республикасы Президенті Әкімшілігінің Хатшылық меңгерушісі                Ж.Қ. Түймебаев баяндама жасады. Қазақстан халқы Ассамблеясы жұмысының әлеуметтік векторын дамыту қажеттігін баса айтты. Бұл бағытта Ассамблеяның жұмысы Қазақстан халқы Ассамблеясының Кәсіпкерлер қауымдастығы жағынан жүргізілетін болады. Қазақстан халқы Ассамблеясы жастарының қатарынан кадрлық резерв құру және жастарды Ассамблеяның барлық іс-шаралары мен жобаларына тарту ниеті баршылық. Сондай-ақ Ж.Қ.Түймебаев қоғамымыздағы бірлік құндылықтарын, Ассамблея жұмысындағы жаңа көзқарас - тәсілдерді (іс-шаралардың жаңа форматтары, ақпараттық жұмыс және т.б) ілгері жылжыту маңыздылығын тілге тиек етті. 

Отырыста сөз сөйлеген депутаттар С.А. Абдрахманов, Қ.С. Сұлтанов, А.П. Рау, Б.Б. Мамраев, М.М. Магеррамов, Н.В. Жұмаділдаева, Ш.У. Нурумов Қ.К.Тоқаевтың сайлауалды бағдарламасынан және Қазақстан Республикасының сайланған Президенті қызметіне ресми кірісу рәсімінде сөйлеген сөзінен туындайтын маңызды аспектілерді атап өтті. 

Еліміздің қарқынды дамуының ең басты шарты – республикада экономикалық өсімді, қоғамда саяси тұрақтылық пен этникааралық келісімді сақтау. Жаһандық әлемдегі, соның ішінде ақпараттық кеңістікте орын алып жатқан шынайылықтарға, өзгерістерге бейімделу қажет.   
Сайланған Президент ұсынған он бағыт мемлекетіміздің дамуы үшін өте уақтылы және өзекті. Осы мақсаттарға мемлекеттік, жекеменшік құрылымдардың қазақстандықтардың тұрмыс деңгейін жақсарту және әл-ауқатын қамтамасыз ету бойынша іс-қимылдары мен барынша күш-жігері жұмсалатын болады.
Отырысқа шақырылған бірқатар министрліктердің вице-министрлері депутаттардың сұрақтарына жауап қайтарды.

Отырысты Қазақтан Республикасы Парламенті Мәжілісі Төрағасының орынбасары В.К.Божко қорытындылап, отырысқа қатысушылардың елдегі және бүкіл әлемдегі теріс үрдістердің себептері мен жағдайларын анықтау бойынша талдамалы жұмысты күшейту, ауылда тұрақты жұмыс орындарын құру, баспанамен қамтамасыз ету, кәсіпкерлікті дамыту проблемаларын шешу, сондай-ақ жаһандық сын - тегеуріндерге қарсы тұруда жаңа көзқарас - тәсілдер қажеттігіне назар аударды.  
